
1. Անհրաժեշտությունը
  Սույն նախագծի ընդունումը պայմանավորված է ներդրումային ծրագրի շրջանակներում ընկերություններին անհրաժեշտ ենթակառուցվածքների հասնելիության համար առավել բարենպաստ դաշտի ու պայմանների ստեղծմամբ։ 
Ներկայումս ՀՀ-ում ենթակառուցվածքների զարգացման աստիճանը, չնայած վերջին տարիներին աճող տեմպերին, շարունակում է ներդրումային միջավայրի գրավիչ լինելու տեսանկյունից մնալ ցածր։ ՀՀ կառավարությունը, կարևորություն տալով ներդրումային միջավայրի բարելավմանը և կառավարման համակարգի զարգացմանը և կատարելագործմանը, նպատակ ունի ենթակառուցվածքների ստեղծման ու զարգացման։ 
Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման ընդունման պահից օժանդակության հայտ ներկայացրած ընկերությունների համար առկա են մի շարք դրույթներ, որոնք բարդացնում են օժանդակություն ստանալու գործընթացը։
Մասնավորապես, էական է բանկային երաշխիքի՝ իրականացվելիք ներդրումների ծավալի չափով ներկայացնելը, քանի որ մեծ քանակի ֆինանսական շրջանառու միջոցներ սառեցվում են և հնարավորություն չեն տալիս ներդրող ընկերություններին նշված ֆինանսական միջոցները տնօրինել։
Այդ նպատակով առաջարկվող փոփոխությամբ՝ Շահառուն տրամադրում է համապատասխան բանկային երաշխիք նախատեսվող ենթակառուցվածքի ընդհանուր արժեքի չափով։
Ի լրումն, գործող կարգավորմամբ շահառուն տրամադրում է համապատասխան բանկային երաշխիք մինչև Կառավարության որոշման ընդունումը, ինչը վերջինիս համար լրացուցիչ ռիսկեր է առաջացնում՝ հաշվի առնելով, որ ներդրողը կատարում է լրացուցիչ էական ծախս, սակայն երաշխավորված չէ դրանից հետո Կառավարության որոշման նախագծի ընդունումը, հետևաբար՝ օժանդակության ստացումը։
Սույն նախագծով առաջարկվում է հիշյալ խնդիրը կարգավորել հետևյալ կերպ. բանկային երաշխիքը շահառուի կողմից ներկայացնել պատասխանատու մարմնին՝ Հայաստանի Հանրապետության կառավարության որոշումն ուժի մեջ մտնելուց հետո տասնօրյա ժամկետում։
Բացի այդ, գործող որոշմամբ՝ ներդրումային ծրագրի իրականացման համար տարածքի նկատմամբ շահառուն պետք է ունենա գրանցված սեփականության իրավունք: Առաջարկվող փոփոխությամբ՝ ներդրումային ծրագրի իրականացման համար տարածքի նկատմամբ շահառուն պետք է ունենա սեփականության, կամ կառուցապատման, կամ օգտագործման, կամ վարձակալության գրանցված իրավունք։
Այսպիսով, սույն նախագծի ընդունմամբ հնարավորություն կընձեռնվի գործող կարգավորումների վերանայմամբ խթանել օժանդակության միջոցառման իրագործումը, որն է՝ պետության կողմից անհրաժեշտ ենթակառուցվածքների կառուցման միջոցով աջակցություն տրամադրել ընկերություններին՝ ՀՀ-ում ներդրումներ իրականացնելու նպատակով։

        Տվյալ բնագավառում իրականացվող քաղաքականությունը։ Հայաստանի Հանրապետության տնտեսությունում իրականացվող քաղաքականությունը նպատակաուղղված է մրցունակ ենթակառուցվածքների ձևավորմանը և զարգացմանը, նոր ներդրումների ներգրավվմանը: 
        Կարգավորման նպատակը և բնույթը։ Առաջարկվում է պետության կողմից անհրաժեշտ ենթակառուցվածքների կառուցման միջոցով աջակցություն տրամադրել ներդրողներին՝ ՀՀ-ում ներդրումներ իրականացնելու նպատակով։
		Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Հայաստանի Հանրապետության էկոնոմիկայի նախարարության կողմից: 
	Ակնկալվող արդյունքը։ Նախագծի ընդունումը հնարավորություն կտա համապատասխան պետական աջակցության միջոցով տարեկան ներգրավել ավելի քան 100 մլն ԱՄՆ դոլարի («Ենթակառուցվածքներ ներդրումների դիմաց» միջոցառման մասով)։
		Այլ տեղեկություններ։ Նախագծի ընդունման կապակցությամբ անհրաժեշտ ֆինանսական միջոցները նախատեսվում է հատկացնել  Հայաստանի Հանրապետության կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-ի որոշմամբ հաստատված հավելված 1-ի «Էկոնոմիկայի նախարարություն» բաժնի 3.8 կետով նախատեսված ֆինանսավորման աղբյուրներից, ինչպես նաև պետական բյուջեի համապատասխան հոդվածներից և օրենքով չարգելված այլ աղբյուրների միջոցով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050 կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծը բխում է ՀՀ Կառավարության 2021-2026թթ. ծրագրի «ՏՆՏԵՍՈՒԹՅՈՒՆ» կետից. Գործարար և ներդրումային միջավայրի բարելավման համար առաջնահերթ նպատակներն են ենթակառուցվածքների և ռեսուրսների հասանելիության բարձրացումը, ինչպես նաև ռիսկերի նվազեցումն առաջնահերթ ծրագրերի համար: Այդ նպատակով ներդրողների համար ապահովվելու է տնտեսական ենթակառուցվածքների առավելագույն հասանելիություն։

